
Ինչ պետք է կանայք գիտենան 
արգանդի վզիկի քաղցկեղի մասին

Ի՞նչ է արգանդի վզիկը
Արգանդի վզիկն արգանդի բացվածքն է։ Արգանդի 
վզիկն արգանդը կապում է հեշտոցի հետ։

Ի՞նչ է արգանդի վզիկի 
քաղցկեղը
Արգանդի վզիկի քաղցկեղ է գոյանում, երբ 
արգանդի վզիկի բջիջները փոխվում ու 
վերահսկողությունից դուրս են գալիս։ Այդ 
բջիջները կարող են սովորականից վերածվ
նախաքաղցկեղայինի և ապա՝ քաղցկեղայի

Այս փոփոխությունները պետք է բուժվեն, 
որպեսզի քաղցկեղի չհանգեցնեն։

ել 
նի։

Ինչու՞ են կանայք արգանդի 
վզիկի քաղցկեղ ձեռք բերում
Մարդկային պապիլոմայի վիրուսն արգանդի 
վզիկի քաղցկեղի հիմնական պատճառն է։ 
Մարդկային պապիլոմայի վիրուսը շատ 
հաճախակի հանդիպող վիրուս է։ Այն 
փոխանցվում է սեքսի ժամանակ տեղի ունեցող 
մաշկային շփման միջոցով։

Մարդկային պապիլոմայի վիրուսի շատ 
տեսակներ կան։ Դրանց մի մասը սեռական 
օրգանների գորտնուկ են առաջացնում, մեկ այլ 
մասը՝ արգանդի վզիկի քաղցկեղ։

Մարդկային պապիլոմայի վարակի որոշ 
տեսակներ կարող են անցնել առանց բուժման: 
Մարդկային պապիլոմայի վարակի այլ տեսակներ 
կարող են փոփոխության ենթարկել արգանդի 
վզիկի բջիջները: Այդ փոփոխությունները կարող 
են քաղցկեղ առաջացնել:

Այլ ռիսկեր կա՞ն
Արգանդի վզիկի քաղցկեղով հիվանդանալու 
հավանականությունը կնոջ մոտ ավելի մեծ է, 
եթե նա

l սեռական հարաբերություն է ունեցել մեկից 
ավելի զուգընկերոջ հետ;

l սեռական հարաբերություն ունի մեկի հետ, ով 
այլ զուգընկեր ունի;

l սիգարետ է ծխում;
l ՄԻՎ (HIV) ունի, կամ թույլ իմունային համակարգ։

Խոսե՛ք բժշկի հետ այլ հարցերի մասին ևս, 
որոնք կարող են ավելացնել այս քաղցկեղով 
հիվանդանալու՝ Ձեր հավանականությունը։ 

Ի՞նչը կարող է նվազեցնել այդ 
հիվանդությունը ձեռքբերելու 
հավանականությունը
Դուք կարող եք նվազեցնել մարդկային պապիլոմային 
վիրուս ստանալու Ձեր հնարավորությունը։

l Հարցրեք մարդկային պապիլոմայի վիրուսի 
դեմ պատվաստման մասին։ 9-26 տարեկան 
աղջիկներն ու երիտասարդ կանայք կարող են 
ստանալ այս պատվաստումը։

l Սեռական հարաբերություն ունեցեք միայն 
այն անձի հետ, որը նման հարաբերություն 
ունի միայն Ձեզ հետ։

l Սահմանափակեք Ձեր զուգընկերների թիվը։
l Յուրաքանչյուր սեռական հարաբերության 

ժամանակ պահպանակները ճիշտ գործածեք։

 Կան այլ օգատակար քայլեր, որոնք կարող եք 
ձեռնարկել։

l Պապ թեստ անցեք այնքան հաճախ, որքան 
Ձեր բժիշկը խորհուրդ տա։ Այդ թեստը 
օգնում է ստուգել արգանդի վզիկի քաղցկեղի 
առկայությունը:

l Թողեք ծխելը, կամ երբեք մի ծխեք։ 

Ի՞նչ նշանների պետք է 
ուշադրություն դարձնել
Արգանդի վզիկի քաղցկեղը հաճախ վաղ նշան 
կամ նախանշան չի դրսևորում։ Դիմեք բժշկի, եթե

l սեռական հարաբերությունից հետո 
արյունահոսում եք;

l արյունահոսում եք հեշտոցի 
հետազոտությունից հետո;

l արյունահոսում եք կամ արտադրություն 
ունեք դաշտանադադարից հետո;

l ցավեր ունեք կոնքերի շրջանում

l ցավ եք զգում սեռական հարաբերության 
ընթացքում

Այս նշանները կարող են նաև մեկ այլ պատճառ 
ունենալ։ Վստահ լինելու համար հարցրեք բժշկին։ 
Մի՛ սպասեք։ Ձեր առողջությունը կարևոր է։

Կան քայլեր, որոնք կարող 
եք ձեռնարկել
Արգանդի վզիկի քաղցկեղ առաջացնող 
փոփոխությունները կարող են հայտնաբերվել 
ու կանխվել։

21-65 տարեկան բոլոր կանայք պետք է 
կանոնավոր Պապ թեստ հանձնեն։ Եթե 65-ից 
ավելի բարձր տարիքի եք, ապա հարցրեք

բժշկին՝ արդյո՞ք թեստի կարիք ունեք։ 

l Հարցրեք բժշկին՝ որքան հաճախ պետք է 
ֆիզիկական զննում անցնեք:

l Ձեր առաջին Պապ թեստն անցեք 21 
տարեկանում։

l 21-65 տարեկանում, Պապ թեստ անցեք 
յուրաքանչյուր 3 տարին մեկ։

l Սկսած 30 տարեկանից, Դուք կարող եք Պապ 
թեստն անցնել մարդկային պապիլոմայի 
վիրուսի թեստի հետ մեկտեղ՝ յուրաքանչյուր 
5 տարին մեկ։

l Խոսեք բժշկի հետ թեստի արդյունքների մասին։ 
Անհրաժեշտության դեպքում, անպայման 
ունեցեք հետագա այցեր կամ թեստեր։

Ի՞նչ թեստ կամ քննություն 
կարելի է անցնել
Պապ թեստի համար բժիշկը նրբորեն կբացի Ձեր 
հեշտոցը։ Արգանդի վզիկից բջիջներ կվերցվեն ու 
կուղարկվեն լաբորատորիա։

Եթե Պապ թեստի արդյունքները նորմալ չեն, 
ապա բժիշկը կարող է Ձեզ կոլպոսկոպիկ 
հետազոտություն նշանակել։ Սա հատուկ 
խոշորացույցի օգնությամբ արգանդի վզիկի 
մանրակրկիտ հետազոտություն է։ 

Երբեմն կենսազննումը ևս կարող է անհրաժեշտ 
լինել։ Բժիշկը կարող է վերցնել արգանդի վզիկի 
մի փոքրիկ մասնիկ և զննել այն՝ քաղցկեղածին 
փոփոխություններ հայտնաբերելու համար։   

Ի՞նչ է լինում, երբ արգանդի վզիկի 
քաղցկեղ է հայտնաբերվում 
Այս քաղցկեղը բուժելու տարբեր ձևեր կան։ 
Բուժումը կարող է ներառել վիրահատություն, 
ճառագայթահարում և քիմոթերապիա։ Որքան 
վաղ անցկացվի բուժումը, այնքան լավ։

l Հավելյալ տեղեկատվության համար դիմեք 
բժշկին։

l Այցելեք բժշկի, եթե նշաններ կամ 
նախանշաններ ունեք։ 

l Եթե առողջության վերաբերյալ որևէ հարց 
ունեք, հարցրեք բժշկին։

Հոգատար եղեք ինքներդ Ձեր նկատմամբ՝ հանուն 
Ձեզ և Ձեր մերձավորների:

Հավելյալ տեղեկությունների 
համար այցելեք
l U.S. Preventive Services Task Force  

www.uspreventiveservicestaskforce.org
l CDC Inside Knowledge Campaign  

www.cdc.gov
l National Cancer Institute  

www.cancer.gov/cancer
l National Library of Medicine  

www.ncbi.nlm.nih.gov

